
такомиллаштирилган Икки босқичли пресслаш усулини Йирик ёғ мой корхоналарида қўллаш ва унинг  самарадорлиги

Бугунги кунда Республикамизнинг озиқ овқат саноатини 40 % фоизи ни ёғ-мой ишлаб чиқариш ташкил этади. Шундай экан биз олимлар илмий ишимизда ўз олдимизга қуйидагиларни мақсад қилиб қўйдик.
-мой маҳсулотлари сифатини яхшилаш ва рақобатбардошлигини ошириш, уни экспортга етказиб беришни кўпайтириш;
-талаб-эҳтиёжи барқарор юқори бўлган маҳсулотлар ишлаб чиқариш ҳажмларини кенгайтириш;
-ички ва ташқи бозорларда харидоргир бўлган янги турдаги маҳсулотлар ишлаб чиқаришни ўзлаштириш;
-ёғ-мой саноати маҳсулотлари ишлаб чиқариш самарадорлигини ошириш ва харажатларини камайтириш.
 Биз изланишларда янчилмани мой ажратишга тайёрлаш, яъни мезга тайёрлаш жараёни ва икки босқичли пресслаш усули устида изланишлар олиб бордик ва олдинги хабарларимизда келтирилган натижаларга эришдик. Бунга кўра юқори ва паст сифатли чигитлардан олинган янчилмаларни икки босқичли пресслашда янги усул қўлланди ва ижобий самараларга эришилди. Яъни, тажриба учун олинган янчилмани икки намунага ажратилиб, битта намуна саноатда қўлланадиган усул бўйича қайта ишланди. Иккинчи намуна эса таклиф қилинаётган усул бўйича биринчи босқич мойи олингач майдаланиб қайтадан 14% гача намланди ва кейин термик ишлов берилди [5]. Олинган натижалар 1-жадвалда келтирилган.

1-жадвал.

Икки босқичли пресслаш усулида олинган қора мойлар кўрсатгичлари

	№
	Кўрсатгичлар
	Тажриба-1*
	Тажриба-2
	Тажриба-3

	1
	Кунжара мойлилиги,%
	12,5
	7,2
	4,3 

	2
	Форпресс мойининг чиқиши, янчилмага нисбатан %
	17,6
	-
	-

	2
	Экспеллер мойининг чиқиши, янчилмага нисбатан %
	-
	5,3
	8,2

	3
	Кислота сони, мг КОН
	2,5
	3,1
	2,9

	4
	Ранги, 1 см кюв-да. қиз.(кўк) бир.
	29 (1,1)
	32,5 (0,6)
	47,0 (0,8) 

	5
	Намлик ва учувчан моддалар, % 
	0,38
	0,37
	0,43


Эслатма: - янчилма мойлилиги 30,1%.

                *-Тажриба-1, биринчи босқичда форпресс  олинган қора мой;

                    Тажриба-2, иккинчи босқичда (саноат усулида) олинган қора мой;

                    Тажриба-3, янги усул бўйича олинган қора мой намунаси.

Икки босқичли пресслаш усулида юқори даражада экологик тоза мой ажратиб олишнинг технологик схемаси

Жадвалдан кўриниб турганидек, биринчи босқич (тажриба 1) да 30,1% мойлиликга эга янчилмадан 17,6% мойни ажратиб олинди. Саноат усули бўйича иккинчи босқич мойини чиқиши 5,3 % ни ташкил қилди. Ишлаб чиқилган усул бўйича эса 8,2% ни ташкил қилди. Шундай қилиб, қўйилган мақсадга эришилди, яъни икки босқичли пресслашдан кейин кунжарада қоладиган ёғ миқдори 5% дан кам миқдорга келтирилди.

Кейинги изланишларимизда ажратиб олинган қора пахта мойларини рафинациялаш самарадорлиги ўрганилди.

2-жадвал.

Тажрибаларда олинган қора мойларни тозалаш кўрсатгичлари

	№
	Намуналар
	Ишқор концентрацияси, г/л
	Тоза мой чиқиши, %
	Кислота сони, мг КОН
	Намлик ва учувчан моддалар сақлами, %

	Ишқор сарфи 7,5 кг/т

	1
	Тажриба-1
	250
	93,7
	0,19
	0,14

	
	
	500
	93,4
	0,17
	0,14

	2
	Тажриба-2
	250
	91,2
	0,16
	0,09

	
	
	500
	90,5
	0,16
	0,08

	3
	Тажриба-3
	250
	92,0
	0,19
	0,15

	
	
	500
	91,8
	0,18
	0,12

	Ишқор сарфи 10 кг/т

	4
	Тажриба-1
	250
	93,3
	0,13
	0,10

	
	
	500
	93,0
	0,14
	0,11

	5
	Тажриба-2
	250
	90,5
	0,17
	0,10

	
	
	500
	90,2
	0,18
	0,09

	6
	Тажриба-3
	250
	92,0
	0,15
	0,10

	
	
	500
	91,8
	0,12
	0,11



Рафинациялаш учун концентрацияси 250 ва 500 г/л бўлган натрий ишқори ишлатилди. Ортиқча ишқор сарфи ёғ кўрсатгичларидан келиб чиқиб 200…300% қилиб белгиланди. Олинган натижалар 2-жадвалда келтирилган.

2-тажриба намунасида эса тоза мой чиқиши 91,2 дан 90,2% гача, ранги 11 дан 9 қиз. бир. гача пасайди. 3-тажриба намунасини тозалаш жараёнида тозаланган мой чиқиши 92,0% дан 91,8% гача, ранги эса 14 ва  8 қиз. бир. ни ташкил қилди.
Республикамизда асосий ёғ-мой корхоналари йирик корхоналар бўлиб агарда биз бу усулни йирик корхоналарга қўллайдиган бўлсак умумий ишлаб чиқариладиган мойдан форпресс қора мойи 3-4% гача ошса экстракция мойи эса 3-4% га камаяди бунга кўра форпресс қора мойининг рафинация қилишда қўшимча материаллар ҳамда экстракция мойини камайиши эвазига қўшимча бензин ва электр энергияси сарфлари камаяди истеъмолга яроқли бўлган экологик тоза ёғ чиқиши 1,5-2,5 % га ошади

